
I. DISPOSICIONS XERAIS

MINISTERIO DE XUSTIZA

1361 Real decreto 37/2019, do 1 de febreiro, polo que se crea a Comisién de
seleccién e se regula o procedemento para a designacion da terna de
candidatos a fiscal europeo e candidatos a fiscal europeo delegado en
Esparia, a que se refiren os artigos 16 e 17 do Regulamento (UE) 2017/1939
do Consello, do 12 de outubro de 2017, polo que se establece unha
cooperacion reforzada para a creacion da Fiscalia Europea.

O Regulamento (UE) 2017/1939 do Consello, do 12 de outubro de 2017, polo que se
establece unha cooperacion reforzada para a creacion da Fiscalia Europea, regula o
estatuto xuridico, estrutura e organizacion da Fiscalia Europea, asi como as suas
competencias. Configirase como un érgano indivisible da Unién, que estara organizado
nun nivel central e un nivel descentralizado. O primeiro formao unha oficina central
integrada polo Colexio, as salas permanentes, o fiscal xeral europeo, os fiscais adxuntos
ao fiscal xeral europeo, os fiscais europeos e o director administrativo. O Colexio, pola sua
vez, estara composto polo fiscal xeral europeo e un fiscal europeo por Estado membro. O
nivel descentralizado estara integrado polos fiscais europeos delegados, que estaran
establecidos nos Estados membros.

Para o nomeamento dos fiscais europeos, para un mandato non renovable de seis
anos, sen prexuizo de que o Consello poida decidir estender este mandato por un maximo
doutros tres anos mais, cada Estado membro designara tres candidatos para o cargo de
fiscal europeo de entre candidatos que sexan membros activos do Ministerio Fiscal ou da
xudicatura do correspondente Estado membro, ofrezan absolutas garantias de
independencia, reunan as condicions requiridas para o exercicio das mais altas funcions
do Ministerio Fiscal ou da xudicatura nos seus respectivos Estados membros e tefian unha
experiencia practica pertinente no que atinxe aos sistemas xuridicos nacionais, as
investigacions financeiras e a cooperacion xudicial internacional en materia penal. Tras o
ditame motivado dun comité de seleccion europeo, o Consello elixira e nomeara o fiscal
europeo do Estado membro en cuestion.

Pola sua parte, para 0 nomeamento dos fiscais europeos delegados, o Colexio, por
proposta do fiscal xeral europeo, nomeara os fiscais europeos delegados designados
polos Estados membros para un mandato renovable de cinco anos. Os fiscais europeos
delegados, desde o momento do seu nomeamento como fiscais europeos delegados e até
a sua destitucion, deben ser membros activos do Ministerio Fiscal ou da xudicatura dos
correspondentes Estados membros que os designasen e deberan ofrecer absolutas
garantias de independencia e posuir as cualificacions necesarias, asi como a experiencia
practica pertinente no marco do seu sistema xuridico nacional.

Tras a aprobacién do citado Regulamento (UE) 2017/1939, a Comision Europea
promoveu unha axenda que culminara coa entrada en funcionamento da Fiscalia Europea
en novembro do ano 2020. Esta posta en marcha da Fiscalia Europea é de especial
transcendencia por canto se trata dun 6rgano, xa previsto no artigo 86 do Tratado de
funcionamento da Unién Europea, que ten inicialmente como fin combater as infraccions
que prexudiquen os intereses financeiros da Union.

Até que se produza a dita posta en marcha, corresponde a cada Estado membro
designar unha terna de candidatos para cubrir a praza que a cada Estado lle corresponde
no Colexio de Fiscais Europeos, asi como designar ao menos dous candidatos para cubrir
as prazas de fiscais europeos delegados en cada Estado membro. Para poder levar a
cabo as ditas designacions, resulta necesario articular un procedemento transparente de
seleccion que outorgue as maximas garantias e a seguridade xuridica necesaria para a
participacion de Espafia neste proxecto europeo. Estes procedementos de seleccién

deben basearse nos principios de igualdade, mérito, capacidade e publicidade que deben
presidir os sistemas de acceso aos cargos publicos.

A iniciativa para pér en marcha os procesos de seleccion partira en todo caso da
institucién europea competente, polo que procede preparar o mecanismo de designacion
dos candidatos correspondentes a Espana con antelacion adecuada para atender os seus
requirimentos de presentacion, de conformidade cos criterios expresados en canto ao
fondo, a forma e ao prazo que establezan as autoridades da Uniéon Europea.

Para estes efectos, mediante este real decreto configurase unha comisién de
seleccidn, baixo a presidencia da persoa titular do Ministerio de Xustiza que, como érgano
superior do departamento, ten asignadas entre as suas funcidns, as relacions coa
Administracion de xustiza e coa fiscalia, asi como as relaciéns cos organismos
internacionais e da Union Europea no ambito das competencias do Ministerio de Xustiza,
tal como determinan os artigos 1.1 € 2.1 do Real decreto 1044/2018, do 24 de agosto, polo
que se desenvolve a estrutura organica basica do Ministerio de Xustiza e se modifica o
Real decreto 595/2018, do 22 de xufio, polo que se establece a estrutura organica basica
dos departamentos ministeriais. Esta comisién de seleccion contara, asi mesmo, coa
participacion de representantes da Fiscalia Xeral do Estado e do Consello Xeral do Poder
Xudicial, dado que todos os candidatos que se propofan deben pertencer, segundo o
propio Regulamento (UE) 2017/1939, a carreira fiscal ou a xudicial.

Asi mesmo, este real decreto regula os aspectos basicos do procedemento de
seleccién e dos requisitos que deben reunir os potenciais candidatos, habilitando a que na
orde ministerial de convocatoria das respectivas prazas se perfile o resto de aspectos
necesarios para desenvolver correctamente o citado proceso selectivo. Neste sentido,
conveén sinalar a aplicabilidade do establecido no Regulamento n.° 31 (CEE) e n.° 11
(CEEA) polo que se establece o Estatuto dos funcionarios e o réxime aplicable aos outros
axentes da Comunidade Econdémica Europea e da Comunidade Europea da Enerxia
Atémica, para aquelas persoas finalmente designadas, norma que, por tanto, foi tida en
conta na elaboracion deste real decreto.

Este real decreto axustase aos principios de boa regulacién contidos na Lei 39/2015,
do 1 de outubro, do procedemento administrativo comun das administracidons publicas,
principios de necesidade, eficacia, proporcionalidade, seguridade xuridica transparencia e
eficiencia, en canto que este persegue un interese xeral ao conferir estabilidade e
continuidade ao procedemento polo que se seleccionaran os candidatos mais idoneos
para as funciéns previstas na normativa europea, e cumpre estritamente o mandato
establecido no artigo 129 da lei, non existindo ningunha alternativa regulatoria menos
restritiva de dereitos, resulta coherente co ordenamento xuridico e permite unha xestiéon
mais eficiente dos recursos publicos.

Na elaboracién deste real decreto emitiron informe tanto a Fiscalia Xeral do Estado
como o Consello Xeral do Poder Xudicial.

Este real decreto ditase ao abeiro das competencias exclusivas que atrible ao Estado
o artigo 149.1. 5.2 da Constitucion en materia de administracion de xustiza.

Na sua virtude, por proposta da ministra de Xustiza, coa aprobacion previa da ministra
de Politica Territorial e Funcion Publica, de acordo co Consello de Estado, e logo de
deliberacion do Consello de Ministros na sua reunion do dia 1 de febreiro de 2019,

DISPONO:

Artigo 1. Obxecto.

O obxecto deste real decreto é crear e configurar a Comisién de seleccion para a
designacién da terna de candidatos a fiscal europeo e dos candidatos a fiscal europeo
delegado en Espafia, a que se refiren, respectivamente, os artigos 16 e 17 do Regulamento
(UE) 2017/1939, do 12 de outubro de 2017, polo que se establece unha cooperacién
reforzada para a creacion da Fiscalia Europea, asi como establecer os aspectos basicos
do procedemento de seleccion e dos requisitos que deben reunir os potenciais candidatos.

Artigo 2. Requisitos dos candidatos.

1. Para efectos de dar cumprimento ao establecido no artigo 16 do Regulamento
(UE) 2017/1939, os interesados no procedemento de seleccion a fiscal europeo deberan
reunir os seguintes requisitos:

a) Ter nacionalidade espafiola e non ter incorrido en ningunha das causas de
incapacidade que recollen o artigo 44 da Lei 50/1981, do 30 decembro, pola que se regula
o Estatuto organico do Ministerio Fiscal, e o artigo 303 da Lei organica 6/1985, do 1 de
xullo, do poder xudicial.

b) Ser membros activos da carreira fiscal, na sta categoria primeira ou segunda, ou
da carreira xudicial e contar en calquera caso cunha antiglidade superior a quince anos
de exercicio na carreira.

c) Ofrecer un absoluto compromiso de independencia para o exercicio da funcion,
mediante a subscricion dunha declaracién xurada para estes efectos, nos termos que
estableza a orde ministerial de convocatoria.

d) Posuir relevante experiencia practica no ordenamento xuridico espariol, no que
atinxe as investigacions financeiras e en cooperacién xudicial internacional en materia
penal.

e) Poder completar o mandato inicial de seis anos para o que resulten elixidos antes
de alcanzar a idade de xubilaciéon forzosa, nos termos establecidos na lexislacion europea
aplicable.

f) Acreditar o cofiecemento en profundidade de, ao menos, unha das linguas oficiais
da Union Europea, e un cofiecemento satisfactorio de, ao menos, outra delas, nos termos
establecidos na orde ministerial de convocatoria.

2. Para efectos de dar cumprimento ao establecido no artigo 17 do Regulamento
(UE) 2017/1939, os interesados no procedemento de seleccion a fiscal europeo delegado
deberan reunir os seguintes requisitos:

a) Ter nacionalidade espafiola e non ter incorrido en ningunha das causas de
incapacidade que recollen o 44 da Lei 50/1981, do 30 decembro, pola que se regula o
Estatuto organico do Ministerio Fiscal, e o artigo 303 da Lei organica 6/1985, do 1 de xullo,
do poder xudicial.

b) Ser membros activos da carreira fiscal, ao menos, na sua categoria segunda, ou
da carreira xudicial, desde 0 momento do seu nomeamento como fiscal europeo delegado
e até a sua destitucion, e contar en calquera caso cunha antiglidade superior a dez anos
de exercicio na carreira.

c) Ofrecer un absoluto compromiso de independencia para o exercicio da funcion,
mediante a subscricion dunha declaracién xurada para estes efectos, nos termos que
estableza a orde ministerial de convocatoria.

d) Posuir unha relevante experiencia practica no ordenamento xuridico espafol, en
investigacions relacionadas co ambito das competencias da Fiscalia Europea, tal e como
se definen no Regulamento (UE) 2017/1939, e en cooperacion xudicial penal internacional.

e) Acreditar o cofiecemento en profundidade de, ao menos, unha das linguas oficiais
da Unién Europea e un cofiecemento satisfactorio de, ao menos, outra delas, nos termos
establecidos na orde ministerial de convocatoria.

Artigo 3. Comision de seleccion.

1. A Comision de seleccidon que se crea por medio deste real decreto, como érgano
colexiado adscrito ao Ministerio de Xustiza, sera a encargada de realizar as propostas,
tanto para a designacién da terna de candidatos a fiscal europeo como para a proposta
dos candidatos a fiscal europeo delegado en Espafa, de acordo co previsto
normativamente.

2. A Comision de seleccidn estara presidida pola persoa titular do Ministerio de
Xustiza, sera vicepresidente a persoa titular da Secretaria de Estado de Xustiza e formaran
parte dela, como vogais:

a. Un representante da Fiscalia Xeral do Estado, designado polo dito érgano.

b. Un representante do Consello Xeral do Poder Xudicial, designado polo dito érgano.

c. Apersoa titular da Secretaria Xeral da Administracion de Xustiza.

d. A persoa titular da Direccién Xeral de Cooperacion Xuridica Internacional,
Relaciéns coas Confesiéns e Dereitos Humanos do Ministerio de Xustiza.

e. A persoa titular da Direccion Xeral de Integracién e Coordinacion de Asuntos
Xerais da Unidon Europea do Ministerio de Asuntos Exteriores, Unién Europea e
Cooperacion.

Actuara desempefando as tarefas de Secretaria da Comisién de seleccion, con voz
pero sen voto, un avogado do Estado designado pola avogada xeral do Estado-directora
do Servizo Xuridico do Estado.

Asi mesmo, a Comisién de seleccidn podera contar coa participacion e asistencia, en
calidade de experto asesor, dunha persoa designada pola Oficina de Interpretaciéon de
Linguas do Ministerio de Asuntos Exteriores, Unién Europea e Cooperacién, con voz pero
sen voto.

3. A Comisién de seleccion actuara con suxeicion ao disposto na Lei 39/2015, do 1
de outubro, do procedemento administrativo comun das administracions publicas, e na Lei
40/2015, do 1 de outubro, de réxime xuridico do sector publico, e demais disposicidns
vixentes. Os aspirantes poderan recusar os membros da Comisién cando concorra
algunha das circunstancias previstas no artigo 23 da Lei 40/2015, do 1 de outubro.

4. Os acordos da Comisién de seleccion adoptaranse por maioria dos asistentes con
voz e voto, e dirimira os empates a persoa que desempene a presidencia co voto de
calidade.

5. De cada unha das sesions celebradas pola Comision de seleccion, o titular da
Secretaria da Comision levantara a acta correspondente, especificando necesariamente
os asistentes, a orde do dia da reunidn, as circunstancias do lugar e tempo en que se
celebrou, os puntos principais das deliberacions, indicando a motivacién do valor outorgado
aos méritos alegados por cada candidato, asi como o contido dos acordos adoptados.

Artigo 4. Procedemento de seleccion.

1. Tras a apertura dos procesos de seleccién correspondentes para a designacion da
terna de candidatos a fiscal europeo ou fiscal europeo delegado, publicarase no Boletin
Oficial del Estado a orde ministerial de convocatoria.

2. A orde ministerial de convocatoria aprobarase por proposta da Comisién de
seleccion e regulara as bases das convocatorias a fiscal europeo ou fiscal europeo
delegado en Espafia, que poderan ser realizadas conxuntamente. Na dita orde conterase
o detalle do procedemento, a forma de acreditar os requisitos que deben concorrer nos
candidatos, os criterios de valoraciéon destes, os méritos que se consideren apropiados e,
se for o caso, os criterios de valoracién de tales méritos, as especificacions que fixen as
institucions europeas ao abrir 0 proceso de seleccién correspondente, a doutrina do comité
de seleccién europeo regulado no artigo 14.3 do Regulamento (UE) 2017/1939, asi como
os demais elementos necesarios para levar a bo fin a convocatoria. Asi mesmo, a orde
podera establecer, a criterio da Comision de seleccion, a necesidade de realizacion dunha
entrevista persoal dos candidatos.

3. O procedemento de seleccion non podera ter unha duracion superior a tres meses,
de acordo co establecido no artigo 21.3 da Lei 39/2015, do 1 de outubro, do procedemento
administrativo comun das administraciéns publicas.

4. A orde ministerial de convocatoria redactarase de conformidade co principio de
igualdade de trato entre mulleres e homes no acceso ao emprego publico, de acordo co
artigo 14 da Constitucion e a Lei organica 3/2007, do 22 de marzo, para a igualdade

efectiva de mulleres e homes. Asi mesmo, as convocatorias teran en conta os principios
de igualdade de trato e non discriminacién das persoas con discapacidade e 0s seus
dereitos.

5. O contido da orde ministerial de convocatoria sera difundido na paxina web do
Ministerio de Xustiza e darase traslado dela a Fiscalia Xeral do Estado e ao Consello Xeral
do Poder Xudicial para a sua difusién e xeral cofiecemento das carreiras fiscal e xudicial.

Artigo 5. Comunicacién das persoas designadas.

A persoa titular do Ministerio de Xustiza comunicara os nomes das persoas designadas
para os postos obxecto da convocatoria ao érgano competente da Unién Europea. Esta
designacion publicarase no Boletin Oficial del Estado e na paxina web do Ministerio de
Xustiza, e darase traslado dela & Fiscalia Xeral do Estado e ao Consello Xeral do Poder
Xudicial para a sua difusion e xeral cofiecemento das carreiras fiscal e xudicial.

Disposicion adicional unica. Non aumento do gasto publico.

A constitucion e o funcionamento da Comisidén de seleccion prevista no presente real
decreto atenderase cos recursos humanos e materiais do Ministerio de Xustiza, polo que
a sua actuacidon non supora gastos adicionais aos previstos nas suas dotaciéns
orzamentarias nin incremento de gasto publico.

Disposicién derradeira primeira. Habilitacién para o desenvolvemento e execucion.

Autorizase a persoa titular do Ministerio de Xustiza para ditar, no ambito de das suas
propias competencias, as normas de execucién e desenvolvemento do presente real
decreto e, en particular, a orde ministerial de convocatoria a que este fai referencia.

Disposicion derradeira segunda. Entrada en vigor.

O presente real decreto entrara en vigor o dia seguinte ao de da sua publicaciéon no
Boletin Oficial del Estado.

Dado en Madrid o 1 de febreiro de 2019.
FELIPE R.

A ministra de Xustiza,
DOLORES DELGADO GARCIA

